
IV. OPOSICIONS E CONCURSOS
CONSELLERIA DE PRESIDENCIA, XUSTIZA E DEPORTES

RESOLUCION do 14 de maio de 2024, da Direcciéon Xeral de Administracion
Local, pola que se da publicidade a convocatoria para a provision, polo sistema
de libre designacién, do posto de traballo reservado a persoal funcionario
de Administracion local con habilitacion de caracter nacional denominado
secretario/a de Administracion Municipal do Concello de Vigo.

O Concello de Vigo aprobou as bases e a convocatoria para a cobertura, polo sistema
de libre designacion, do posto de traballo denominado secretario/a de Administracion Mu-
nicipal do Concello de Vigo, reservado a persoal funcionario de Administracion local con
habilitacion de caracter nacional, que remitiu a Direccion Xeral de Administracion local
para a sua publicacion no Diario Oficial de Galicia e posterior envio ao Ministerio para a

Transformacion Dixital e da Funcién Publica para os efectos da sua publicacion no Boletin
Oficial del Estado.

De acordo coa proposta da subdirectora xeral de Réxime Xuridico Local e tendo en
conta as competencias conferidas polo artigo 29.3.g) do Decreto 117/2022, do 23 de xufo
(modificado polo Decreto 144/2023, do 9 de novembro), polo que se establece a estrutura
organica da enton denominada Vicepresidencia Primeira e Conselleria de Presidencia,
Xustiza e Deportes, que continda vixente segundo o disposto na disposicion transitoria
primeira do Decreto 48/2024, do 22 de abril, polo que se establecen os 6rganos superiores
e de direccién dependentes da Presidencia da Xunta de Galicia,

RESOLVO:

Dar publicidade a convocatoria e as bases que a rexeran, recollidas como anexo a esta
resolucion, para a provision, polo sistema de libre designacion, do posto de traballo reser-
vado a funcionarios/as de Administracién local con habilitacion de caracter nacional que se
indica a seguir:

Corporacion: Concello de Vigo.
Posto: secretario/a de Administracién municipal do Concello de Vigo.
Subescala: Secretaria.

Categoria: superior.

Nivel complemento destino: 30.
Complemento especifico anual: 48.906,34 euros.

Conecemento lingua galega: nos termos do Decreto 103/2008, do 8 de maio.

Santiago de Compostela, 14 de maio de 2024

Natalia Prieto Viso
Directora xeral de Administracion Local

ANEXO

Bases reitoras para a provision definitiva polo sistema de libre designacién
do posto de traballo de secretario/a de Administracion municipal
do Concello de Vigo

Primeira. Posto e requisitos

O posto de traballo obxecto da convocatoria € o de secretario/a de Administracion Mu-
nicipal do Concello de Vigo, codigo 1100102, da vixente relacion de postos de traballo do
Concello de Vigo, clase primeira, categoria superior, pertencente a subescala de Secretaria
da escala de funcionarios/as de Administracion local con habilitacién de caracter nacional.

O posto de traballo esta dotado co nivel 30 de complemento de destino e un comple-
mento especifico codigo 2, segundo a relacion de postos de traballo do Concello de Vigo
para o ano 2023 (v. BOPPO num. 93, do martes 16 de maio de 2023, accesible no Portal
de transparencia do Concello de Vigo disporible na seguinte ligazén https://transparencia.
vigo.org/?id=149&tipo=ele&ita=0&lang=es), que se concreta nun importe anual bruto de
48.906,34 euros, segundo os vixentes orzamentos municipais do Concello de Vigo.

Consonte o previsto no artigo 18 do Real decreto 128/2018, do 16 de marzo, polo que
se regula o réxime xuridico dos funcionarios/as de Administracién local con habilitacion de
caracter nacional, para o acceso as escalas de habilitacion nacional é suficiente con estar
en posesion de calquera titulacion universitaria das exixidas para o acceso ao subgrupo A1
de titulacion.

En consecuencia, poderan participar na presente convocatoria as persoas funcionarias
de carreira de Administracion local con habilitacion de caracter nacional, subgrupo A1,

integradas na escala de funcionarios de Administracion local con habilitacion de caracter
nacional, subescala de Secretaria, categoria superior, que cumpran os requisitos de titula-
cion normativamente establecidos.

Segunda. Participacion

O posto de traballo obxecto de provision con caracter definitivo podera ser solicitado por
persoas funcionarias con habilitacion de caracter nacional da subescala e categoria a que
pertence o posto.

No podera concorrer a esta convocatoria o persoal funcionario que se encontre com-
prendido nos supostos previstos no artigo 36.2 do Real decreto 128/2018, do 16 de marzo,
polo que se regula o réxime xuridico dos/das funcionarios/as de Administracion local con
habilitacion de caracter nacional, e que son 0s seguintes:

a) As persoas funcionarias inhabilitadas e as suspensas en virtude de sentenza ou re-
solucion administrativa firme, se non transcorrese o tempo sinalado nelas de suspension.

b) As persoas funcionarias destituidas, a postos da corporacion onde se produciu a san-
cioén, se non transcorrese o prazo establecido nela.

c) As persoas funcionarias nas situacions de excedencia voluntaria a que se refire o
artigo 89.1.a) e b) do texto refundido da Lei do Estatuto basico do empregado publico, apro-
bado polo Real decreto lexislativo 5/2015, do 30 de outubro, se non transcorrese o prazo
de dous anos desde o pase a esta.

Terceira. Presentacion de solicitudes, documentacion e prazos

Para tomar parte na convocatoria os/as aspirantes deberan presentar a seguinte docu-
mentacion:

7

1. Solicitude dirixida & concelleira-delegada competente en materia de persoal do
Concello de Vigo, Area de Recursos Humanos e Formacién, pedindo tomar parte na con-
vocatoria, segundo o modelo xenérico de solicitude xeral, dispofiible na web municipal
www.vigo.org, na sede electrénica ou no Rexistro Xeral do Concello de Vigo, en calquera
das formas previstas na Lei 39/2015, do 1 de outubro, do procedemento administrativo co-
mun das administracions publicas, a cal debera achegarse a documentacién xustificativa
dos requisitos exixidos e dos méritos alegados que se recolle no seguinte punto.

2. Documentos acreditativos do cumprimento dos requisitos exixidos na base primeira.
3. Curriculum vitae no cal figuren:

a) Atitulacion académica consonte o establecido no artigo 18 do Real decreto 128/2018,
do 16 de marzo.

b) A acreditacion da condicion de persoal funcionario de Administracion local con habili-
tacion de caracter nacional.

c) Os anos de servizo.
d) Os postos de traballo desempefiados nas administraciéns publicas.

e) Acreditacion do cofiecemento de lingua galega segundo o Decreto 103/2008, do 8 de
maio, polo que se regula o cofiecemento do galego nos procedementos para a provision
de postos de traballo reservados a persoal funcionario con habilitacion de caracter nacional
no ambito territorial da Comunidade Auténoma de Galicia, para o cal se debera achegar
documento acreditativo da posesion do certificado de lingua galega 4 (Celga 4) ou do seu
equivalente, debidamente homologado polo érgano competente en materia de politica lin-
gulistica da Xunta de Galicia.

» Debera realizarse unha proba de caracter eliminatorio no caso de que os aspirantes
non acrediten estar en posesion do Celga 4 ou equivalente, nos termos regulados no ar-
tigo 2 do Decreto 103/2008, do 8 de maio, polo que se regula o cofiecemento do galego
nos procedementos para a provision de postos de traballo reservados a funcionarios/as
con habilitacién de caracter estatal no ambito territorial da Comunidade Autébnoma de
Galicia.

f) Estudos, cursos, formacién e especializacion realizados.

g) Calquera outro mérito que consideren oportuno salientar en relacién coas funcions
atribuidas ao posto solicitado, pertencente a un municipio de gran poboacion, nos termos
do recollido na Lei 57/2003, do 16 de decembro, de medidas para a modernizaciéon do go-
berno local, xuntando documentacion fidedigna acreditativa dos aspectos indicados.

4. No suposto de achega e acreditacion de grao persoal consolidado, este debera estar
formalmente recofiecido e debera achegarse a correspondente resolucion administrativa
ditada para tales efectos.

A documentacion indicada acreditarase coa presentacion de orixinais ou fotocopias au-
tenticadas desta.

As persoas interesadas dirixiran as solicitudes e documentacion complementaria ao
organo e area funcional indicados anteriormente, dentro dos quince (15) dias habiles se-

guintes ao da publicacién de extracto da resolucion de convocatoria no Boletin Oficial del
Estado.

Os requisitos exixidos nas presentes bases, asi como os requisitos e experiencia alega-
dos, deberan reunirse na data de finalizacién do prazo para tomar parte na convocatoria.

Poderanse solicitar dos participantes na convocatoria aclaracions ou documentacion
adicional cando da presentada non resulten suficientemente acreditados os datos alega-
dos en relacion cos requisitos exixidos. Ilgualmente, as persoas participantes poderan ser
citadas a unha comparecencia persoal para os efectos de explicitar aspectos determinados
da sua carreira profesional.

Cuarta. Resolucion

O d6rgano municipal competente, se € o caso, e logo de constatacién dos requisitos
exixidos na convocatoria, ditara a resolucion correspondente no prazo dun (1) mes, e dara
conta ao Pleno da Corporacion e traslado daquela ao érgano competente da Comunidade
Auténoma e ao Ministerio para a Transformacién Dixital e da Funcién Publica, para a sua
publicacion no Boletin Oficial del Estado.

A dita resoluciéon debera ser motivada, con referencia ao cumprimento, por parte da per-
soa aspirante elixida, dos requisitos e especificacidéns exixidos na convocatoria e a vista da
traxectoria profesional e dos méritos acreditados polos/as aspirantes.

O posto debera ser adxudicado entre as persoas candidatas que retnan os requisitos

exixidos na convocatoria. En todo caso, debera quedar acreditada, como fundamento da
resolucion adoptada, a observancia do procedemento debido.

Quinta. Toma de posesion

O prazo de toma de posesidon no novo destino sera de tres (3) dias habiles, se se trata
de postos de traballo da mesma localidade, ou dun (1) mes, se se trata de primeiro destino
ou de postos de traballo en localidade distinta.

Se a resolucion comporta o reingreso ao servizo activo, o prazo de toma de posesion
debera computarse desde a dita publicacion.

Por necesidades do servizo, mediante acordo dos/das presidentes/as das corporacions
en que deba cesar e tomar posesion a persoa candidata nomeada, poderan diferirse o ce-
samento e a toma de posesion ata un maximo de tres meses, e deberase dar conta deste
acordo a Comunidade Auténoma.

As incidencias relativas a formalizacion do cesamento e toma de posesién rexeranse
polo establecido no artigo 42 do Real decreto 128/2018, do 16 de marzo, polo que se re-
gula o réxime xuridico dos funcionarios de Administracion local con habilitacién de caracter
nacional.

Sexta. Impugnacion

Contra a presente resolucion poderase interponer recurso potestativo de reposicién pe-
rante 0 mesmo 6rgano que a ditou, no prazo dun (1) mes contado desde o dia seguinte
ao da sua notificacién ou publicacion, ou ben recurso contencioso-administrativo, perante
o Xulgado do Contencioso-Administrativo de Vigo, no prazo de dous (2) meses contados
desde o dia seguinte ao da notificacion ou publicacion do acto administrativo que pofa fin
a via administrativa, nos supostos, termos e condicions dispostos nos artigos 8, 25 e 46 da
Lei 29/1998, do 13 de xullo, reguladora da xurisdiciéon contencioso-administrativa.

